
Annotatsiya. Ushbu maqolada marjumak (Fagopyrum esculentum Moench.)
o ‘simligining asosiy poya balandligiga ekish muddati, ekish me’yori va ekish
usullarining ta’siri bo ‘yicha olib borilgan tadqiqot natijalari keltirilgan. Tadgiqotlar
Toshkent davlat agrar universitetining eksperimental ilmiy-tadqgigot va o ‘quv tajriba
xo jaligida qadimdan sug ‘oriladigan tipik bo z tuproglar sharoitida olib borildi.
Tajribada marjumakning “lliyshevskaya” navi takroriy ekin sifatida uch xil ekish
muddatida (20-iyun, 1-iyul, 10-iyul), uch xil ekish me’yorida (1,0, 2,0, 3,0 min. dona
urug ‘/ga) hamda uch xil ekish usulida (yakka, qo ‘sh va uch qatorli) ekib o ‘rganildi.
Tadgiqot natijalariga ko ra, marjumak o ‘simligining poya balandligi bo ‘yicha

eng yuqori ko ‘rsatkich boshqa muddatlarga nisbatan erta muddatda 20-iyunda 3,0 min.

dona urug /ga me’yorda uch qatorli usulda ekilgan variantda kuzatilib, meva hosil
bo ‘lish davrida 88-105 sm ga yetganligi aniglandi. Mazkur variant 1,0 min. dona
urug ‘/ga yakka qatorli va 2,0 min. dona urug /ga qo ‘sh qatorli ekilgan variantlarga
nisbatan solishtirilganda mos ravishda 17 sm va 11 sm yuqori bo ‘Iganligi qayd etildi.
Ekish muddatining kechikishi va ekish me’yorining oshishi poya balandligining
o ‘zgarishiga sezilarli ta’sir ko ‘rsatganligi, bu esa o°‘z navbatida o ‘simlikning yotib
qolishga chidamliligi va hosil shakllanishiga bevosita bog ‘liq ekanligi ilmiy asoslandli.

Kalit so‘zlar: marjumak, poya balandligi, ekish muddati, ekish meyori, ekish
usullari, takroriy ekin, hosildorlik.

Annomanyusn. B 0annou cmamve npedcmasiietvl pe3yibmamol UCCIe008AHUL NO
U3YYEHUIO BIUAHUSL CPOKOB NOCe8d, HOPM 6blce8d U CNocob08 nocesd HA BblCOMY
cmebns epeuuxu (Fagopyrum esculentum Moench.). Hccrneoosanus npogoounucs 6
IKCNEPUMEHMATIBHOM HAYYHO-UCCIe008AMENLCKOM U Y4eOHO-ONbIMHOM XO35UCHEe
TawkeHmcko20 20¢y0apCmeeHH020 azpapHo20 YHUBEPCUMema 8 YCi08UsaX MunuyHvlx
opouaemulx cepo3émos. B onvime copm epeuuxu « Mnuwiesckasy uzyuancs 6 kavecmee
NOBMOPHOU Kybmypul npu mpéx cpoxax nocesa (20 uwons, 1 urons, 10 utons), mpéx
Hopmax evicesa (1,0; 2,0; 3,0 man wm. 6cxodicux ceman/ea) u mpéx cnocobax nocesa
(00HOCMPOUHDBILL, 08YCMPOUHDBIL U MPEXCMPOUHDBILL).

Ilo pesynbmamam uccredosanuii YCMaHoBNeHO, 4MO HAUBLICUIUL NOKA3ameb
gblcombl CmedIsl epeuuxu ommeden npu pamHem cpoke nocesa 20 uroHs ¢ HOPMOU
gvicega 3,0 maH wm./ea MPEXCMPOUHLIM CcnOcoboM, Odocmueas 6 a3y
nioooobpazosanus 88-105 cm. Jaunwiti eéapuanm npesocxooun 6apuanmol ¢
00HOCMPOUHBbIM NOCe8oM npu Hopme 1,0 man wim./2a u 08YCMPOYHBIM NOCEEOM NpU
Hopme 2,0 man wm./ea coomeemcmeenno Ha 17 cm u 11 cm. Ycemanosneno, umo

3adep9fcm CPOKO8 noceea U yeeiludeHue Hopmbl 6blcesd OKA3bleaiom CyuecneenHroe
GIUAHUE HA USMEHeHUe 6blCcOombl Cm€6jl}l, ymo, 6 C60r oqepedb, HenocpedcmeeHHO
CB53AHO C YCMOUYUBOCIbIO PACMEHUL K NOJe2aHuio U GopMuposanuem yporicas.
HO]Zy'-leHHbZBPBS’y]lbman’lbl umeront 6Al0CHoe npakmuieckoe sHaiernue oA onpedeﬂeﬂuﬂ
ONMUMAIbHbLIX dAcpOnmexXHu4YecKux napamempos 8030€bl6AHUSL cpeduxu 6 Kavecmee
NOBMOPHOU KYAbNYPbl.

Knrwwuesvie cnosa: cpevduxa, evicoma Cm€5]l}l, CPOK noceea, Hopma e6biceesd,
Cnocoovl nocesa, NOBMOPHAS KYIbMypd, YPOICAUHOCb.

Abstract. This article presents the results of studies on the effect of sowing dates,
seeding rates and planting methods on the stem height of buckwheat (Fagopyrum
esculentum Moench.). The research was conducted at the experimental research and
training farm of Tashkent State Agrarian University under the conditions of typical
irrigated sierozem soils. In the experiment, the buckwheat variety “llishevskaya’ was
studied as a second crop with three sowing dates (June 20, July 1, July 10), three
seeding rates (1.0; 2.0; 3.0 million germinating seeds/ha) and three planting methods
(single-row, double-row and three-row).

According to the research results, the highest stem height of buckwheat was
observed at the early sowing date June 20 with a seeding rate of 3.0 million seeds/ha
using the three-row method, reaching 88-105 cm at the fruit formation stage. This
variant exceeded the variants with single-row sowing at 1.0 million seeds/ha and
double-row sowing at 2.0 million seeds/ha by 17 cm and 11 cm, respectively. It was
established that delayed sowing dates and increased seeding rates significantly affect
stem height, which in turn is directly related to plant lodging resistance and yield
formation. The obtained results are of great practical importance for determining the
optimal agrotechnical parameters for cultivating buckwheat as a second crop.

Keywords: buckwheat, stem height, sowing date, seeding rate, planting methods,
second crop, yield.

KIRISH

Marjumak (Fagopyrum esculentum Moench.) gimmatli yorma don, yem-xashak
ekini bo‘lib, uning doni yuqori ozuqaviylik qiymatiga, rutin, flavonoidlar, muhim
aminokislotalar va minerallarga boyligi bilan ajralib turadi. Unidan konditerlik
sanoatida foydalaniladi. Somoni hayvonlarni oziglantirish uchun ishlatiladi. 100 kg
somonda 30 ozuga birligi mavjud[1, 6, 7, 11].

Jahon migyosida marjumak yetishtirishda hosildorlik va don sifatining
barqarorligi ko‘p jihatdan ekish muddati, me’yori, usuli hamda o‘simliklarning poya
balandligi va yotib qgolishga (lodging) chidamliligiga bog‘liq [5, 17].

Poya balandligi bu marjumakning muhim morfologik ko‘rsatkichlaridan biri
bo‘lib, u o‘simlikning yotib qolishga chidamliligini, yorug‘likdan foydalanish
samaradorligini va hosil shakllanishini belgilaydi [15, 18]. Tadgiqgotlar shuni
ko‘rsatadiki, poya balandligi mahalliy sharoitga mos ekish muddati, magbul ko‘chat
qalinligi va o‘simliklarning bir tekis joylashishini ta’minlovchi ekish usullari hisobiga
maqbullashtiriladi; aksincha, haddan tashgari ko‘chat qalinligi va noo‘rin ekish
muddati poyalarni uzun, ingichka va yotib golishga moyil qgiladi [8, 9, 12, 13, 14, 15,
19].

Xususan, Lee va boshgalar Koreyada o‘tkazilgan tadqiqotda ekish
kechiktirilganda o‘simlik bo‘yi, poya diametri va quruq modda massasi
kamayganligini aniglagan [12]. Xiang va boshqgalar Xitoyda iyulda ekilgan tartariq
marjumakda past harorat stressi va quyosh radiatsiyasining kamayishi hisobiga
hosildorlik va o‘sish ko‘rsatkichlari sezilarli pasayganligini gayd etgan [20].

Rossiyada “Devyatka” navi uchun 3,0 mln. dona/ga me’yorida keng qatorli ekish
eng samarali bo‘lgan [16]. Braziliyada 110 kg/ga ekish me’yori yuqori hosil olishni
ta’minlagan [8]. Xitoyda 45 kg/ga azot va 90 tup/m? ko‘chat qalinilikda eng yuqori
hosil (1339,44 kg/ga) olingan [10].

Dala ekinlari hayotining faollik darajasini ko ‘rsatuvchi eng muhim jarayonlardan
biri bu o‘sishdir. Bu jarayonda o‘simlik tanasida barcha fiziologik va biokimyoviy
reaksiyalar sodir bo‘lib, natijada yangi hujayralar hamda organlarning hosil bo‘lishi
bilan ularning umumiy qurug massasini ortib borishi kuzatiladi [4, 10]. Shu bilan
birgalikda o‘simliklarning o‘sishiga tashqi sharoitning ko‘plab omillari oz ta’sirini
ko‘rsatadi [12, 20].

Marjumak o‘simligi nisbatan tezpishar o‘simliklardan biri bo‘lib, bu o‘simlikda
barcha rivojlanish fazalar boshqa o‘simliklarga nisbatan tez va qisqa muddatlarda
kechadi [11, 12].

Marjumakda o°sish va rivojlanish jarayonining kechishi ma’lum darajada asosiy
poya balandligida yagqol namoyon bo‘ladi [19]. O‘simlikda fiziologik jarayonlar
ganchalik jadal kechsa, o°sish va rivojlanish jarayonlari shunchalik faol kechadi [10,
20].

MATERIAL VA TADQIQOT USLUBLARI.

Tadgiqot ishlari Toshkent davlat agrar universitetining eksperimental ilmiy-
tadqiqot va o‘quv tajriba xo‘jaligida 2015-2017-yillar davomida olib borildi. Tajriba
maydoni Toshkent viloyati Qibray tumanida joylashgan bo‘lib, qadimdan
sug‘oriladigan tipik bo‘z tuproqlar bilan xarakterlanadi.

Tajriba ob’ekti sifatida marjumakning “Iliyshevskaya” navi tanlab olindi. Ushbu
nav takroriy ekin sifatida uch xil ekish muddatida (20-iyun, 1-iyul, 10-iyul), uch xil
ekish me’yorida (1,0; 2,0 va 3,0 mln. dona/ga) hamda uch xil ekish usulida (yakka,
qo‘sh va uch qatorli) ekib o‘rganildi. Variantlarning bunday kombinatsiyasi ekish
omillarining marjumak o‘sishi, rivojlanishi va hosil shakllanishiga ta’sirini har
tomonlama baholash imkonini berdi.

Dala tajribalarida fenologik kuzatishlar va biometrik o‘lchovlar bir qator ilmiy-
uslubiy qo‘llanmalar asosida olib borildi. Xususan, “Metonuka ['ocygapcTBeHHOrO
COPTOMCIBITAHUS CENbCKOXO3SIMCTBEHHBIX KYJIbTYp”, “Jlana TaxxpubanapuHu YTKa3uIl
yenyonapu”, “O‘simlikshunoslikda ilmiy tadqiqot ishlari” kabi manbalardan keng
foydalanildi[2]. O‘simliklarning fotosintetik faolligini aniqlashda A.A.Nichiporovich
uslubiyoti qo‘llanildi. Iqtisodiy samaradorlik V.N.Polozhiy usuli bo‘yicha baholandi.
Olingan ragamli ma’lumotlarga statistik ishlov berishda B.A.Dospexovning
“Meroauka moneBoro ombiTa” qo‘llanmasi asosidagi dispersiyaviy tahlil usuli
qo‘llanilgan bo‘lib, hisoblashlar Microsoft Excel dasturida bajarildi[3].

NATIJALAR VA ULARNING MUHOKAMASI.

O‘simlikning asosiy poya balandligi o‘simlikda o‘sish jarayonining qay darajada

kechishini o‘zida aks ettiradi. O‘simlik sog‘lom o‘ssa, undagi barcha jarayonlar, shu
jumladan fiziologik va biokimyoviy jarayonlar jadal kechsa o‘simlikning asosiy poya
balandligi ham yugori bo‘ladi. Biroq, o‘simlikning asosiy poya balandligi ham me’yor
darajasida bo‘lishi lozim. Poya balandligi juda past bo‘lsa, o‘simlik nimjon o‘sadi va
unda yetarlicha hosil elementlari shakllanmaydi. Aksincha poya balandligi me’yordan
yugori bo‘lsa o‘simlikning o‘suv va hosil elementlari nisbatida o‘suv organlarining
salmog‘i ortib ketadi, o‘simlik yotib qolishga moyil bo‘ladi. Natijada hosildorlik
sezilarli kamayishi kuzatiladi. Shu tafayli har bir ekinning eng magbul ko‘chat
galinligini o‘rganish muhim ilmiy va amaliy ahamiyatga ega.

Poya balandligi turli omillarga, shu jumladan o‘simlikning biologik
Xususiyatlariga, nav xususiyatiga, tuproq iglim sharoitiga, olib borilgan agrotexnik
tadbirlarga, o‘simlikning oziglanish maydoni va ko‘chat qalinligiga bog‘liq.

Har bir o‘simlikning biologik xususiyati va nav xarakteristikasidan kelib chiggan
holda optimal ko‘chat qalinligi turlicha bo‘ladi. Shu tufayli tajribada ekish me’yori,
muddati va usullarini marjumakning asosiy poya balandligiga ta’sirini o‘rganishni 0‘z
oldimizga maqgsad qilib oldik.

Ekish muddati, me’yori va usullarini marjumak o‘simligining o‘sish jarayonlariga,
shuningdek asosiy poya balandliga ma’lum darajada ta’sir etishi rivojlanishning
dastlabki davridan boshlab namoyon bo‘ldi.

Tadqiqot natijalarini tahlil gilish shuni ko‘rsatdiki, marjumakning asosiy poya
balandligi ekish muddati, ekish me’yori va ekish usulining o‘zaro kombinatsiyasiga
bevosita bog‘liq bo‘lib, bu qonuniyat barcha fenologik rivojlanish fazalarida izchil
namoyon bo‘ldi (1-jadval).

1-jadval
Marjumakni poya balandligiga ekish muddati, me’yori va usullarining ta’siri
(2015-2017 yy.)

Ekish Asosiy poya balandligi, sm
Ekish me’yori, . . Meva
Ne muddati mfn. Ekish usuli Shoxlanish ~ Shonalash ~ Gullash hosil
dona/ga bo‘lish
1 1,0 Yakka qatorli 21 54 66 88
2 20 iyun 2,0 Qo‘sh qgatorli 23 57 71 94
3. 3,0 Uch gatorli 25 62 76 105
4 1,0 Yakka gatorli 19 49 61 85
5 1iyul 2,0 Qo‘sh gatorli 21 53 67 89
6. 3,0 Uch gatorli 22 58 72 91
7 1,0 Yakka gatorli 17 47 59 79
8. 10 iyul 2,0 Qo‘sh qatorli 19 50 64 82
9. 3,0 Uch gatorli 21 55 67 84

Eng yuqori poya balandligi 20-iyunda ekilgan, ekish me’yori 3,0 min. dona
urug‘/ga bo‘lgan uch qatorli usul variantida (3-variant) kuzatildi. Ushbu variantda poya
balandligi shoxlanish fazasida 25 sm, shonalash fazasida 62 sm, gullash fazasida 76
sm va meva hosil bo‘lish fazasida 105 sm ni tashkil etdi. Bu ko‘rsatkichlar tajribadagi
barcha boshga variantlarga nisbatan yuqori bo‘lib, o‘simlikning vegetativ va generativ
organlarini to‘liq shakllantirish uchun eng qulay agrotexnik sharoit aynan mazkur
kombinatsiyada yaratilganligidan dalolat beradi.

Ayni shu ekish muddatida (20-iyun) ekish usuli va me’yorining differensial
ta’siri yaqqol namoyon bo‘ldi. Yakka qgatorli usulda 1,0 mln. dona urug‘/ga ekilgan
variantda (1-variant) meva hosil bo‘lish fazasida poya balandligi 88 sm ni tashkil etgan
bo‘lsa, qo‘sh qatorli usulda 2,0 min. dona urug‘/ga ekilgan variantda (2-variant) bu
ko‘rsatkich 94 sm ga yetdi. Demak, uch qatorli usulda 3,0 mln. dona urug‘/ga ekilgan
variantga (3-variant, 105 sm) nisbatan yakka qatorli variant 17 sm ga, qo‘sh qatorli
variant esa 11 sm ga past bo‘lgan. Bu farq o‘simliklar orasidagi ozuga maydoni,
yorug‘lik rejimi va raqobat munosabatlarining ekish sxemasiga qarab tubdan
o‘zgarishini ko‘rsatgan.

Mazkur gonuniyat keyingi ekish muddatlarida 1-iyul va 10-iyulda ham to‘liq
saglanib goldi, bu esa aniglangan tendensiyaning tasodifiy emas, balki gonuniy
xarakterga ega ekanligini tasdiglaydi. Xususan, 1-iyulda ekilgan variantlar ichida 3,0
mln. dona urug‘/ga uch qatorli usulda ekilgan variantda (6-variant) meva hosil bo‘lish
fazasida poya balandligi 91 sm bo‘lib, yakka qatorli variantga (4-variant, 85 sm)

nisbatan 6 sm, qo‘sh gatorli variantga (5-variant, 89 sm) nisbatan esa 2 sm yuqori bo‘ldi.

10-iyulda ekilgan variantlar ichida ham shunga o‘xshash holat kuzatilib, uch qatorli
usulda 3,0 min. dona urug‘/ga ekilgan variantda (9-variant) poya balandligi 84 sm ni
tashkil etib, yakka gatorli variantdan (7-variant, 79 sm) 5 sm, qo‘sh qatorli variantdan
(8-variant, 82 sm) 2 sm yuqori bo‘lgan.
XULOSA
Tajriba natijalariga ko‘ra marjumak o‘simligining poya balandliligi bo‘yicha eng
yugqori ko‘rsatkich boshqa muddatlarga nisbatan erta muddatda 3,0 min. dona urug‘/ga
uch qatorli usulda ekilgan variantda kuzatilgan bo‘lib, 88-105 smga yetkanligi
kuzatildi. Bu variant 1,0 mln. dona urug‘/ga yakka qatorli va 2,0 mIn. dona urug‘/ga
qo‘sh qatorli ekilgan variantlarga nisbatan solishtirilganda 17 sm va 11 sm yuqori
bo‘lganligi kuzatilgan.

